
Babban Jami’in Gudanarwa, Dawn L. McCall; Babban Edita, Nicholas S.

Mary T. Chunko; Editan Gudanarwa, Andrzej Zwaniecki; Jami’in Harkokin

Ofishin Harkokin Watsa Labarun Duniya na Gwamnatin Kasar Amirka ne, ke
wallafa mujallar eJournal USA. Kowace fitowa na bincika da fayyace manyan
al’amurran da Kasar Amirka da sauran Kasashen duniya ke fuskanta, da kuma
fadakar da masu karatu, a duniya game da jama’a da martabobi da tunani da
kuma cibiyoyin Kasar ta Amirka.

Ana buga kowace mujallar eJournal ne, a cikin Harshen English, sai kuma
wadanda ake sanya wa a yanar-gizo, a cikin harsunan Kasashen Faransa da
Portugal da Russiada Spain. Har ila yau, akwai wadda ke fitowa a cikin
harsunan Larabci da na KasashenChina da Persia. Kowace mujallar tana da
kundinta da kuma lambarta.

Ba kuma dole ba ne, dukan ra’ayoyin da aka bayyana a mujallar ta eJournal
USA,su yi1 daidai da ra’ayoyi da kuma manufofin gwamnatin Kasar Amirka.
Gwamnatin Amirka ba ta da wani hakKi game da abubuwan dake cikin mujallar
da kuma wadanda ke da alaka da shafukan yanar-gizo. Wannan hakKin ya
rataya ne, a wuyan wadanda suka wallafa su. Ana kuma iya nada da juyar
Kasidu da hotuna da labaru da kuma zane-zanen dake cikin mujallar, ko kuma
fassara su, a wajen Kasar Amirka, bayan an samu izni daga wadanda suka
mallake su.

Matasan Kasar Amirka da
dama, za su y1 zaben

Farko a rayuwarsu

KURI’UN MATASA!
Matasan Kasar

Amirka

da dama za su yi zabe a
karo na farko ko na biyu, a babban
zaben Amirka na 2011

“YAN ZAMANI
/. ABE!



MENENE BAMBANCIN
“YAN ZAMANI?

» Sun EMANTU amma su Ki fara hayayyafa da wuri.
» Su kan fuskanci Kalubalan tattalin arziki, amma su jure wa WAHALAR makoma.
» Suna more JIN DADIN gaura da auratayyar jinsi-jinsi.

» Suna kuma da Are more racially and ethnicallyBAMBAN CIN launin fata da kabilanci,
wanda tunaninsu ke amfanar Kasa.

» Suna da ra’ayoyin CI GABA game da harkokin cudanya da tsoma baki ga harkokin

gwamnati da kuma irin rawar da Kasar Amirka ke takawa, a duniya.

Wannan fitowar, ta mujallare/ournal USA, za ta yi sharhi ne game irin
wadannan ‘yan zamanin, da aka haifa a Kasar Amirka, a farkon shekarun 1980,
ya zuwa tsakiyar shekarun 1990, dangane da irin yadda suke canja ra’ayoyin
masu zabe da kuma siyasar Kasar Amirka. To, menene bambancinsu da ‘yan
zamanin da suka gabata?Wace irin rawa za su taka, a babban zaben watan
Nuwambar 2012?Za su shiga manyan jam’iyyun siyasar Kasar Amirka nan
guda biyu ne? Kuma me ya sa suke goyon bayan manufofin ‘yan takara da
dama.

Za ka samu amsoshin da dama daga cikin wadannan tambayoyin, a muhawarar
Shafin Yanar-gizon Facebook, tsakanin matasan dake goyon bayan jam’iyyun
Democratda Republican, a (SHAFI NA 2), game da yaKin neman zaben ‘yan
sa-kai, a(SHAFI NA 5) da kuma irin yadda siffofin ‘yan zamanin suka dushe, a
Kididdigar kwanan nan, a (SHAFI NA 12). Akwai kuma zanen da aka yi, game
da wani matashin dan majalisar Kasar ta Amirka, a (SHAFI NAS), za a kuma
san abinda ake kira Kuruciya, dangane da harkokin siyasar da suka rikide masu
amfani.

Abin lura shine, matasan Kasar Amirka sun dage da kuma hankoron ganin
dorewar mulkin demokradiya, duk da irin Kalubalar da suke fuskanta game da
harkokin tattalin arziki da rashin samun ayyukan Kwadago, tun lokacin Babban
Juyayi na shekarun 1930.

Daga Edita



ME KE

FARUWA
A 20127

ME YA SA ZA A DAMU DA YIN ZABE?

Mun gayyaci ‘yan makarantun koleji, dake goyon bayan jam’iyyun Democrat
da Republican, don tantauna siyasar jam’iyyun Kasar Amirka, da kuma babban
zaben 2012. Logan Brog da Benjamin Howard da Aditi Ghai, sun shiga
muhawarar, a zauren muhawara na shafin yanar-gizon Facebook. Babban edita,
Andrzej Zwaniecki ne, ya zama alKali.

TAMBAYA: MENENE MUHIMMIN TUNANI KO AKIDAR DA TA
RARRABE JAM’ITYYARKA DAGA JAM’IYYAR ABOKIN ADAWA?
LOGAN: Ni, a ganina, Jam’iyyar Democrat tana wakilatar dukan jama’ar Kasar
Amirka. ‘Yan jam’iyyar Democrat na son ci gaba bisa ga tumasanci, kuma sun
yi imanin cewa, kowa na da ‘yanci, daidai da kowa, a KarKashin doka, kuma sun
goyon bayan bunKasar kyautata jin dadin rayuwar da za ta kare mai Karamin
Karfi. Bugu da Kari, ‘yan jam’iyyar Democrat na binciko hanyoyin warware
matsalolin gurbacewar yanayi da manufofin inganta harkokin mu’amala da
Kasashen waje.

ADITI:Ni, a ganina, jam’iyyar Republican na da tausayi ga kowa, da imanin
cewa, duk wani mahaluki na da damar da zai kyautata makomarsa, da samun
galabar abinda ya yi na Kwarai, da kuma gudanar da shi ba tare da wani
katsalandan ko musgunawar gwamnati ba. Wannan tunanin ya yi kama da
tunanin “samar da damar” da Loganya ambata; kuma ina ganin yana yi wa
jam’iyyar ta Republican wahalar gudanarwa.

BENJAMIN:Su ma ‘yan jam’ityyar Democrat na tunanin cewa bayar da damar
na da muhimmanci. Wannan kuma ya sa muke goyon bayan bayar da harkokin
ilmi da inshorar kiwon lafiya da kula da kashe kudade da kuma kula da
harkokin yanayi, wadanda ke bai wa dukan jama’a damar da za su samu nasara,
koda kuwa ba su da galihu. Al’amari ne, mai wuya ga jama’a, su nuna ‘yancin



da suke da shi, idan har ba su da damar yin hakan, wanda kuma shine dalilin da
magoya bayan jam’iyyar Democrat ke bukata, don daidaita al’amurra.

Ban tsammanin goyon bayan wadannan abubuwan da ka ambata, sai magoya
bayan jam’iyyar Democrat kadai ba. Su ma magoya bayan jam’iyyar
Republican, sun dage game da wadannan al’amurran. Abinda ke sanya haka, bai
wuce dama da lokaci ba. Ba za ka iya yin watsi da hujjar da muke da ita ba, ta
cewa muna da dimbin albarkatu. Ba dole ba ne bayar da wadansu makudan
kudade, a kowane lokaci, ga wani al’amari, su rauraye irin kudaden da aka kebe
don gudanar da wadansu ayyuka. Ya-Allah kana son ka bambanta tsakanin
harkokin ilmi ne, da kyautata jin dadin rayuwa, ko tsakanin jinsin jama’a, dole
sai an kashe maKudan kudade.

LOGAN V. BROG, dalibi ne, kuma darektan wata Kungiya ta magoya bayan
jam’iyyar Democrat dake Kolejin Dartmouth.

BENJAMIN HOWARD dalibi ne, kuma dan koren yaKin neman zaben Obama,
a Jami’ar New York.

ADITI GHAI daliba ce, kuma mataimakiyar shugaban Kungiyar magoya bayan
jam’iyyar Republican dake Kolejin Harvard.

TAMBAYA: MATASANKU NA KARATAR MANYANTA, A CIKIN WANI
MAWUYACIN HALIN TATTALIN ARZIKI A KASAR AMIRKA. KA NA
TSAMMANIN ZABEN 2012 ZAI CANJA WANNAN AL’AMARI?

ADITI:Babban zaben shi kadai ba zai iya ba, amma wadanda aka zaba da kuma
manufofin da za a kafa, na iyawa. A Karshe ma, hakan gaskiya ne. Ban jahilci



al’amarin ba, haka kuma ban yi imanin matsayin da tattalin arzikin ya shiga
yanzu, laifin shugaban Kasa ne ba. Amma, na yi imanin manufofin da aka kafa,
ba za su rasa nasaba da yin haka ba. Idan ma har a kawar da wadannan
manufofin, to, ina tsammanin za a canja al’amurra da dama.

BENJAMIN:Magoya bayan jam’iyyar Democrat, cikinsu har da shugaban Kasa,
sun dauki wadansu matakai, na bunkasa damar da za a ceto tattalin arzikin,
wanda zai inganta samar da aikin yi, da ganin dorewar harkokin kyautata jin
dadin rayuwa. Duk da yake ba hakKin gwamnati ba ne, kadai, na ganin irin
rawar da tattalin arziki ke takawa, zabar jam’iyyar da ta dace, na yi kawo
gagarumin canji.

ADITI:Har ila yau, babban zabe ke nuna tunanin Kasar mu. Yana iya kawo wani
juyin juya-hali da zai canja tattalin arziki da kyautata jin dadin rayuwa. Shugaba
Obama ya kasa, wajen daidaita cimma nasarar manufofi, na kawo canjin da ya
yi alkawari, kuma, tunda wannan al’amari ya dagula gaskiyar yadda halin
jama’ar Kasa yake ciki. Lokaci ya yi, da wani zai dauki sabon salon da zai agaza
wa tattalin arzikin da matsayin harkokin siyasar Kasarmu, a idanun Kasashen
duniya.

LOGAN:Zaben shugabar Kasa na 2012, na da gagarumar rawar da zai taka.
Magoya bayan jam’iyyar Republican, na barazanar soke canjin fasalin da
Shugaba Obama ya kawo, game da harkokin kiwon lafiya, wanda ya ya tanadi
inshorar kiwon lafiya, ga Karin miliyoyin jama’ar Amirka. Haka kuma
Ka’idodin kashe kudade, wadanda suka kare mutuncin hazikan Amirkawa, sun
shiga wani mawuyacin hali. Bugu da Kari, kamar yadda mafi yawan magoya
bayan jam’iyyar ta Republican, suka Ki “amincewa”, dangane da al’amarin
kawo canjin, ba za su bata lokacinsu ba, wajen warware wadansu manyan
matsalolin da suka shafi al’amurran, idan suka ci zabe. A Karshe, magoya bayan
jam’iyyar ta Democrat na goyon bayan Kara yawan kudaden da ake kashewa,
wajen ayyukan jin dadin rayuwa, wadanda za su sawwaKa bunKasar harkokin
kasuwanci.

Abinda ‘yan zamanin ke cewa:
Mai yiwuwa za JEFA KURI’A idan na samu. . .

KASHIOS A SAKONNIN FACEBOOK
KASHI 58 A SAKONNIN WAYAR TARHO
KASHI3 8 A WASIKUN YANAR-GIZO

KASHI13 TA WAYAR TARHO



Babbar hanyar mu’amala da abokai. . .

KASHI49KAI-TSAYE

KASHI3 3TA WASIKAR YANAR-GIZO

KASHI4TA WAYAR TARHO

KASHI7TA SHAFIN YANAR-GIZO
KASHISTA SAURAN

LOGAN BENJAMIN ADITI

TAMBAYA:ME YA SA MATASAN KASAR AMIRKA KE SHIGA
JAM’IYYUN REPUBLICAN KO DEMOCRAT, MAIMAKON KAWAI SU
ZABI DAN TAKARARA DA YA FI DACEWA YA ZAMA SHUGABAN
KASA?

ADITI:Bai kamata su yi haka ba. Ina tunanin abu mafi kyau shine su yi
kawance da jam’iyya, idan ra’ayinka da sauran ra’ayoyi, sun yi taho-mu-gama
da irin yadda aka dauki jam’iyya. Idan ba haka ba, soki-burutsu ne, ka shiga
wata jam’iyya kuma ga amince da ra’ayoyinta, tamkar na ka. Wannan ya saba
wa zimmar tunanin mutum, da na ambata da farko. Ni, mai goyon bayan
jam’iyyar Republican ne, ba domin ina goyon bayan harkokin ciniki da na
Kananan bangarorin mulki ba. Ina goyon bayan harkokin cinikin ne da kuma
Kananan bangarorin gwamnati, don ina mai goyon bayan jam’iyyar Republican.

LOGAN:Akwai manyan dalilai uku da za a lura da su, wajen KoKarin shiga
jam’iyya. Na farko, a jihohi da dama, dole sai kana mai goyon bayan jam’iyyun
naDemocrat ko Republican, kafin ka yi zaben fitar da gwanin, a jam’iyyun. Na
biyu, Kawance da jam’iyyar zai ba ka damar da za ka tofa albarkacin bakinka,
game da jam’iyyar (dangane da shawarwarin da jam’iyyar za ta yanke game da
manyan al’amurra). Kawance da jam’iyyar siyasa kuma, na iya sawwaka ma ka
neman ma ta goyon baya, da fadar albarkacin bakinka. A Karshe, jama’a da
dama, da suka amince da juna, game da aKidar jam’iyyar Democrat, na iya
kuma amincewa da sauran jama’a.



BENJAMIN:Zan iya sake nanata cewa, shiga jam’iyya da sayar da manufofinta,
wata gagarumar hanya ce, da bayyana ra’ayinka game da siyasa.

TAMBAYA:AKWAI KARIN BAYANI?

BENJAMIN:ZaKalKalewa ga harkokin siyasa, da kuma KoKarin jan hankalin
yadda gwamnati za ta gudanar da harkokinta, wani muhimmin al’amari ne, na
zama dan Kasa. Tuni jam’iyyar Democratta Kwato wa jama’a ‘yanci, kuma
wannan ce jam’iyyar da matasa ke zama shugabanni, su kuma tilasta yin amfani
da manufofi, ta yadda makomarsu za ta kasance.

ADITI:Wata al’ada ce, idan har ka kai shekaru 20, ba ka shiga jam’iyyar
Democrat ba, to, ba ka da zuciya, kuma idan har ka cika shekaru 40, ba ka shiga
jam’iyyar Republican ba, to, ba ka da hankali. Amma, a cikin ‘yan kwanakin
nan, da kuma yawan shekarun, duk wata zimma da kuma kururuta cika
alkawarin kawo canjin dake fitowa da jam’iyyar ta Democrat bai isa da ya
magance irin bashin da aka dauka ba, na dolar Amirka, miliyan zambar dubu
16, ko kuma kashi 8.2, cikin 100, na yawan marasa aikin da ake da su. Ban
amince da irin abubuwan da Logan ko Ben suka ambata ba, ban ga kuma ta irin
yadda za su tsunduma kawunansu cikin dukan wadannan al’amurran ba, sai dai
idan da baka, kadai suka ambaton wannan “Kumajin”, ko kuma ba shi da wani
tushe.

LOGAN:Jam’iyyar Democrat ta fi mayar da hankali game da dattaku, watau
kula da makwabta, da Kasarmu, da muhallinmu da kuma duniyar da muke ciki.
Duk wani ci gaba na bukatar hadin kan duniya wajen ganin an kyautata jin
dadin rayuwa, kuma wannan ita ce manufar da jam’iyyar Democrat ke toKobo
da ita.

“YAN KOREN YAKIN NEMAN ZABE

HASASHE

BINCIKEN TUNANIN MASU JEFA KURI’A
Ni mai goyon bayan Ron Paul ne, tun 2007.Kuma na ji dadin irin yaKin da na yi
ma sa, wajen neman zabensa, a 2012, a New Hampshire.

Ina son ‘yancina, ina kuma son ‘ya’yana su kasance cikin ‘yanci. Kamar yadda
Ron Paul ke cewa, kowane jinsi na bukatar kasancewa cikin ‘yanci. Kasancewa
kuma cikin gungun dake inganta harkokin walwala da rikon amana, da tabbatar
da gwamnatin jama’a, wata sa’a ce ta shiga gungun dake bukatar Kasar Amirka
ta kasance da ‘yanci.



YaKin neman zabe yana da wuya. Ni da sauran ‘yan kore, mun sha rana, mun
hana idanunmu barci, kuma sun ta buga wa dubban jama’a wayoyi, a lokacin
zaben na fitar da gwani, a New Hampshire. Kuma kwalliya ta biya kudin
sabulu. Babu abinda ke da dadin irin yadda magana da baKuwar murya a wayar
tarho, bisa ga KoKarin janyo hankalinta, na da ta zabi Ron Paul.

Magana da mutane wani al’amari ne, na musamman, a gare ni, kuma ya wayar
min da kai, matuka, dangane da tunaninsu da kuma yadda ake gudanar da
harkokin siyasa, kanta. Babban al’amari shine irin yadda na koyi yanke hukunci
game da dan takarar shugabancin Kasa ta, na shekaru da dama, wanda har aka
kai Karshe, wadansu ba su yanke hukunci ba. Janyo kuma hankulan mutane da
daman da ba su yanke hukuncin zabar Ron Paul ba, wani al’amari ne, mai ban
al’ajabi.

Cody Segraves (a hagu), mataimakiyar shugaban matasa, magoya bayan Paul,
dake Kolejin Gettysburg.

RARRAFE ZUWA GA NASARA
Ina yaKin neman da a sake zabar Shugaba Obama, domin na amince da
tunaninsa game da Kasar Amirka.

Na yi imanin cewa, duk wani dan Kasar Amirka, na da ‘yancin da za a kula da
lafiyarsa, kuma dole, Kasar Amirka ta dage kan tsabtace harkokin tattalin arziki,
kuma ya kamata gwamnati ta taka gagarumar rawa, wajen taimaka wa wadanda
ba su da galihu.

A matsayina,na dan kore, a jami’armu, na yi aiki, tare da sauran dalibai, da
jami’an yaKin neman zabe da kuma sauran jama’a, wajen Karfafawa da kuma
janyo hankalin yankinmu, na da su zabi Obama. Muna Kwankwasa Kofofi da
rarraba Kasidu da kiran tarurruka da zantawa da abokai da sauran jama’a, da
kuma shirye muhawara, don dakushe wadanda ba su da ra’ayinmu, don tabbatar
da ganin cewa kowa ya san muhimmancin wannan zaben da kuma Kuri’arsa,
dangane da nasarar mulkin demokradiyyar da muka sanya a gaba. Kuma babu



abinda ya fi canja wa mai jefa Kuri’a, ra’ayi, dadi: Dukan zantawar da za mu yi,
wani Karin nasara ne.

A bisa abinda na fahimta, kudade ko dan takara ko kuma wani yunKurin
magoya baya, ba su cin zabe, abinda ke cin zabe shine aiki tukuru, na ‘yan
koren dake zantawa da jama’a. Al’amurran da tsauri, na togewa a gida, kana
dawara. Nasarar Kasata ta danganci dan takarata. Shi kuma dan takarar ya
dogara ne da mutane irina.

Logan V. Brog, Darektan Jibintar Jama’a, na jam’iyyar Democrat, a Kolejin
Dartmouth.

Aditi Ghaice, Mataimakiyar Shugabar magoya bayan jam’1iyyar Republican, a
Kolejin Harvard.

ABINDA KE DADADI, KOMAI RUWA KOMAI RANA

A gaskiya yaKin neman zabe ba Karamar mu’amala ba ce.

Darashin da na koya, a matsayina, na daliba, ‘yar koren yaKin neman zaben
Romney, ya shafi gudanar da harkar banki ta wayar tarho, da shiga gida-gida, da
shirya gangamin goyon bayan dalibai, da kuma sauran dimbin harkoki.
Wadannan harkokin sun ba ni damar saduwa da masu jefa Kuri’a, a Kasar
Amirka. A taKaice sun sa na gane yadda al’amurra ke da muhimmanci ga



jama’a, da bincikar irin yadda matsayin dan takarata yake da tunanin jama’a da
kuma na wannan Kasar.

Mafi muhimmanci kuma shine, harkokin na yaKin neman zabe, sun tilasta min
da in ci gaba da sanin matsayina, ko wanda nake tare da shi, da kuma dalilin
matsayina game da mafi yawan muhimman al’amurran dake fuskantar Kasarmu
da kuma irin yadda al’amurran duniya ke dogara da juna. Dukan wadannan
al’amurra, sun bunKasa fahimta ta, game da harkokin siyasa, da Kara min
zimmar Kara shiga harkokin siyasa, da kuma bincikar sanin hanyoyin da har
ranar Asabar ina iya yin tattakin neman Kuri’a, komai sanyin KanKara, a yankin
New Hampshire, ba tare da wata damuwa ba.

TSUNDUMA GA HARKOKIN SIYASA
Ina jin dadin yadda nake yi wa Romney yaKin neman zabe, domin shi kadai ke
lya ciyar da Kasar Amirka gaba, fiye da duk wani mutum.

Irin Kwarewarsa da kuma sanin makamar aiki, a gwamnati(lokacin yana
gwamna) da kamfani (lokacin da yake shugabancin Kamfanin Bain Capital,
wani kamfanin jarurruka, mai zaman kansa), da mutuncinsa da kuma tausayinsa,
ya sa ba ni da wani dan takarar shugaban Kasa sai shi.

YaKin neman zabe ma ya zaman min jiki, amma, na fi jin dadin harkokin da na
ke hulda da jama’ar dake da Kuri’a. Na san abinda ake kira muhimmancin su.
Albarkacin bakinsu na da amfani, wajen daidaita irin yadda jama’ar Kasar
Amirka za su fuskanci harkokin yaKin neman zabe, dabam daban. Mafi yawan
abubuwan da na ke ji, sun yi daidai da manufofin yaKin neman zaben Gwamna
Romney.

Har ila yau, na yi imanin ra’ayoyin masu jefa Kuri’a, na taimakawa, wajen
daidaita makomar harkokin siyasa da kuma tunanin yadda za ka zama Dan
Majalisar Dattijai, a Amirka, ko ma yin aiki a gwamnati da kuma shiga
harkokin siyasa. A duk lokacin da na ke hulda ko sauraren masu jefa Kuri’a, na
fi sanin irin yadda zan taimaka ma su, a rayuwata.

Daga cikin dukan yaKe-yaKen neman zaben da na yi, yaKin neman zaben
Romney, ya koyar da ni harkokin siyasa da kuma cimma burina. Na san
abubuwa da dama, game da yadda ake shirya taron gangamin neman muKamin
shugaban Kasa, ciki har da yadda ake rarraba ayyukan da za a yi.

A cikin watan Disamba, na sadu, kuma mun sha hannu da danRomney, mai
suna Josh. Ya yi mamakin cewa,kai, hannuwanki na da sanyi!” Na kuma ji
dadi. An san iyalan Romney da tausayi. Amma, kafin wannan lokacin, ban taba
sanin mashahuran mutane ba ne! Wannan abu ya Karfafa min imanina, na cewa,
ya kamata Mitt Romney ya zama shugaban Kasa!



Shoshana Weissmann ce, ta Kungiyar daliban zabenMitt Romney, a Jami’ar
George Washington.

Mike Place ne, jami’in harkokin watsa labaru, na Kungiyar daliban Jami’ar
New York, dake goyon bayan Barack Obama

CANIJI YA KAWO JIKI

Saboda da shiga cikin harkokin Kungiyar daliban Jami’ar New York (NYU),
dake goyon bayan Barack Obama, na samu wata gagarumar damar yin aiki da
matasa da masu tausayi da kuma gungun ‘yan agaji.

Fiye da tunanina, irin gagarumar damar da na samu, ta yin magana da dimbin
jama’a, game da muhimman al’amurran da suka shafe mu. Jin ta bakin mazauna
Chester, da Pennsylvania, da gangamin magoya baya, a Boston, dake
Massachusetts, ko takwarorina dake NYU, na lura cewa, ba Karamar dama ba
ce, ta yin hulda da mutane, a wannan fannin.



Har ila yau, bayan da na ji ta bakin mutanen, yanzu na lura cewa, jin koken
talakawa, shine hanya mafi ingancin fahimtar matsalolin da Kasar Amirka ke
fuskanta.

Taron gangamin yaKin neman zabe ya koyar da ni cewa, canji ya kawo jiki.
Lokacin kuma da na ke gudanar da rajistar daliban da za su zabe a NYU, na lura
cewa, nuna sha’awar tsayawa takara, nan gaba, a Kasar Amirka, sai an dage.
Wannan ya fito, a fili, lokacin da daliban dake goyon bayan Obama, na NYU,
suka samu wani gungun ‘yan koren da suka tsunduma cikin yi wa daliban
rajista.

Ni kam, hakika, irin wannnan masaniyar ta jaddada min muhimmancin shiga
harkokin siyasa, komai rukuninsu. Balantana ma, a lokacin da za a zabi
shugaban Kasa, zan yi farin ciki da irin sadaukar da kan da na yi.

Y aKin neman zabe ya koyar da ni cewa ya kawo jiki.
Acewar ‘Yan zamanin,

MAFI YAWAN MUHIMMAN AL’AMURRAN

da Amirka ke fuskanta sune:

1. SAMAR DA AYYUKA

2. RAGE GIBIN KASAFIN KUDIN TARAYYA

3. TABBATAR DA WADATA HARKOKIN KIWON LAFIYA

4. RAGE YAWAN KUDADEN HARARIJI

Binciken Matasan Amirka, dake Gudanar da Harkokin Siyasa da Ayyuka, a
Cibiyar Harkokin Siyasa na Jami ar Harvard ne ya bayyana wannan, a watan

Afrilun 2012,
TUNANIN

SCHOCK

Kamar yadda Chris Piers ya nuna

Aaron Schock ya dade yana wakiltar Jihar Illinois, a Majalisar Wakilai, tun a
rukunin Taron 18, na 2009. Tun yana da shekaru 31, Schock, ya ke wakiltar
Jam’iyyar Republican, kuma shine mafi Karancin shekaru, a cikin wakilan,
kuma shine na dan majalisa na farko, da ya shiga majalisar ta Amirka, da aka
haifa, a cikin shekarun 1980.



(CARTOONS ILLUSTRATIONS)



Fasara

SCHOCK A CIKIN TAFIYA

Aaron Schock ya jima, yana Majalisar Wakilan Kasar Amirka, daga mazabar
Illinois, tun a cikin 2009. Tun yana da shekaru 31, Schock, yake dan Jam’iyyar
Republican, kuma shi ya fi duk wani wakili yarinta, a halin yanzu, a Majalisar
Wakilan ta Kasar Amirka, kuma shine na dan majalisa na farko, daga cikin
wadanda aka haifa a cikin shekarun 1980, da aka zaba zuwa majalisar ta Kasar
Amirka.

Aaron Schock dan wani likita ne. Iyayensa kuma suna zaune ne, a garin Peoria,
na Jihar Illinois.

Kai dan uwa, mu hole ma na!
Zan taimaka ma ka.

Ba zan iya... Ina tsara wa wancan kantin litattafan kayayyakinsu ne. kuma ga
shi ina da aikin da zan yi a gida.

“Kai, ai ban san ka san wani abu ba, game da tsara kayayyaki.”

Bayan da ya kammala karatunsa, sai Schock ya roki hukumar makarantar da ta
bari ya sauke karatun makarantar sakandare, shekaru biyu kafin takwarorinsa.

Don haka me za ka yi? Zan Kalubalance su?
In samu wakilci a hukumar makarantar.

Sun Ki amince min ne, kawai, don babu yadda za su yi. Na rantse, kuma ba zan
yarda ba. Sai na yi takarar neman kujera a hukumar makarantar.

To, me za ka yi? Ka Kalubalance su?
Ba ka da hankali!

Schock ya shirya gangamin gudanar da zabe, a matsayin dan takara mai zaman
kansa.

Mene ne matsayin ilminka, dan samari?



Ilminka na zama wakili a hukumar harkokin kasuwanci ne, ba hukumar
makaranta ba.

Na yi aiki, tun ina dan shekaru biyar, kuma na fara kasuwancin kaina, tun ina da
shekaru 12. Yanzu ina aikin akanta ne, a wani kamfanin yin kaskon dutse.

Hukumar na bukatar sabon tunani ne. Babu kuma abinda zai kasance Kasa da
50.

Schock ya lashe kujerar ta hukumar makaranta. Bayan shekaru biyu kuma,
Schock ya kammala karatunsa, a kolejin kafin takwarorinsa, kuma hukumar ta

amince.

Schock ya nuna Kwarewarsa ga harkokin sarrafa kudade, abinda ya amfani
daukacin gundumar. Na kuma zabe shi, da ya rike muKamin shugaba.

Ya kamata mu yi abin tarihi.

Yana da shekaru 19, da ya zama shugaban hukumar makaranta, mafi yarinta, a
tarthin garin Peoria.

Schock da wakilan hukumar makarantar, daga garin Peoria, sun ziyarci
majalisar dokoki, a garin Springfield, na Jihar Illinois.

Ba za mu iya yin komai ba game da haka, ko za mu iya?

An ce min, wai wakiliyarmu, a jiha, Ricca Slone, ba ta da lokacin da za ta sadu
da mu, kuma!

Eh, za mu 1ya.

A 2004, Schock ya yanke shawarar da ya Kalubalanci Slone, ‘yar jam’iyyar
Democrat, a tutar jam’iyyar Republican, a kujerarsu ta majalisar dokokin jiha.

Ba ka da hankali Aaron! Wannan wani yanki ne, na talakawan dake da hadin
kai. Su jam’iyyar Democrat kadai suka sani.

Ta fi ka kudin da za a nemi Kuri’a.
To, me ya sa ake yin zabe? shanu ma na canja ra’ayinsu, haka masu jefa Kuri’a.

Ina da basirata, da masu agaza min.



(SCHOCK TO THE SYSTEM CONTINUED)
Zan fi wakiltarku fiye da ita.
Na rantse ba za ku canja min ra’ayi ba.

Kadan ya rage Schock ya lashe zaben na 2004, kuma a cikin shekaru biyu na
zaman majalisar, shine ya zama kan gaba, wajen gabatar da batutuwan da suka
zama doka har 13.

Ba ni da wani jinkiri, domin ba zan tsaya ba, ga tunkarar duk wani dan adawa.

Sai dai idan Kuri’a ta dakatar da ni.

Amma kuma 13 ba lambar sa’a ba ce. Za ka Kara bisa ga batutuwan da ka
gabatar?

Schock ya yi awon-gaban lashe zaben kujerar gundumarsu, a majaliar Amirka.
Ya kuma shiga zaben fitar da gwani na jam’iyyarsu.

Ba sai na fadi irin nasarorin da na samu ba, a harkokina.
Na duKufa da sai na ga ana yin gaskiya wajen kashe kudaden jama’a.
Zai taimaka wajen samar da makamashi da tanadinsa.
Abin takaici ne, da ba za mu iya mayar da su duk ‘yan takararmu ba.

A babban zaben 2008, Schock ya kara da tsohuwar ma’aikaciyar gidajen
telebijin, Colleen Callahan.

Yana da tarihin farin jinni da kuma dimbin kudaden yakin neman Kuri’a.
Tana da ‘yan agaji da dama, kuma tana da goyon bayan Kungiyoyin Kwadago.
Yaro, da na kyale shi, sai in ji na tsufa, tuguf.

Kada ka razana. Aaron Schock ne. Yana da shekaru 27, ya zama wakilin
majalisa mafi yarinta.

Tunaninmu ga matasa ka da ya wuce abubuwan da suka shafi tattalin arziki.

A’a, ban shirya tsaya takarar shugaban Kasa ba.



Ya zuwa yanzu ...

HUJJA

KAN ‘YAN ZAMANI

Amirkawan da aka haifa a tsakanin farkon shekarun 1980 da kuma tsakiyar
shekarun 1990, akan kira su da sunaye, amma an fi sanin su da the “JINSIN

‘YAN ZAMANTI” da “°’YAN ZAMANI". Amma, komai aka kira su, wadanda
ke cikin wannan jinsin, sun bambanta da iyayensu da kuma kakanninsu.

JINSIN ‘YAN
BANA-BAKWAI

GAMIN GAMBIZA

Yawan kason wadansu jinsin kabilun dake Kasar Amirka
MATASAN DA SUKA ZARCE SHEKARU 30

KASHI 19

HISPANAWA

KASHI 14

BAKAR FATA

KASHI 61

FARARE

KASHI 13
HISPANAWA

KASHI 11
BAKAR FATA

KASHI 5
ASIYAWA



KASHI 1
SAURAN

KASHI 70
FARARE

MATASAN KASA DA SHEKARU 30

JINI

Daga cikin ‘yan zamanin da kuma ‘yan bana-bakwai, akwai wadanda aka haifa
a lokacin da ake “kakar jarirai” daga 1946 zuwa 1964.

‘YAN ZAMANI A 2009

KASHI 4
ZAWARORI

KASHI 21
MA’AURATA

KASHI 75

GWAURAYE

‘YAN BANA-BAKWAI A 1978

KASHI 6
ZAWARORI

KASHI 42
MA’AURATA

KASHI 52
GWAURAYE



‘“YAN ZAMANI DA KANSU

LOKACIN DA AKA TAMBAYA, ME YA SA KU KA SHA BAMBAN, ‘YAN
ZAMANIN KAN CE:

FASAHA

KADE-KADE DA RAYE-RAYE

MUNA DA SAUKIN KAI

MUNA DA WAYO

SUTURA

KASHI 5

KASHI 11

KASHI 21

KASHI 6

KASHI 7

IDAN AN ATAMBAYA ME YA F1 MUHIMMANCI A RAYUWARSU, ‘YAN
ZAMANIN KAN CE:

INGANTATTUN IYAYE

CIN GAJIYAR AURATAYYA
TAIMAKON JUNA

BIN ADDINI

ATTAJIRCI

KASHI 15

KASHI 30



KASHI 52

KASHI 21

KASHI 15

KASHI 54

na ‘yan shekaru 16 zuwa 24, na da burin fara kasuwanci, ko kuma har sun fata

An samo daga: Binciken Cibiyar PEW, kan “’Yan Zamani: Alamar Al’'ummar
Gobe’, na 2010.

HARKOKIN SADARWAR ZAMANI

Kason ‘yan zamanin dake amfani da wata hanyar sadarwar zamani, akalla, sau
daya, a rana.

WASIKAR TARHO KASHI 68 \ YANAR-GIZON RAHA KASHI 51 \ WASIKAR
YANAR-GIZO KASHI 30 \ SAKO NA KAI-TSAYE KASHI 19 \ HIRA A BIDIYO
KASHI 8






GAME DA AL’AMURRA

OBAMA

A 2012, Shugagaba Obama ne dan takarar Jam’iyyar Democrat, a
zabdn shugaban Kasa.

Game da Martabobin Amirka

Babu wani addini ko kuma wani kabilancin da ya hade kanmu wuri guda.
Abinda ya kawo hadin kanmu shine ra’ayin da ke cikin zukatanmu cewa kowa
na da gudunmawar da zai bayar. Muddin kana sauke nauyin dake wuyanka, to,
za ka samu biyan bukata.Kana iya kasancewa cikin matsakaitan masu hali, har
ma fiye da haka. Kuma kana iya kafa kamfani, da hanzarta kawo hadin kan
duniya baki daya. Wannan kuma shi ya sa wannan Kasar ta shahara. Wannan
kuma shine abinda muke bukata, na sadaukar da kawunanmu ga abinda ya shafi
kowa, da kuma ‘yancinmu da Kwazonmu da wautarmu. Amma, har ila yau,
muna bukatar sadaukar da kai, ga junanmu. Don haka, ni da kai, muna zaune ne,
a nan, domin wani, daga wani wuri, ya sanya mun kafa kyakkyawan harsashin
makokarmu. Muna da buri daya, ga daukacin al’'ummar da za ta gaje mu. Dole
mu tabbatar da cewa mu tanadar wa ‘yan baya wani abu, tamkar yadda aka bar
ma na gado.



A zauren taro na Twitter, ranar 6 ga watan Yulin 201 1.

Game da Basira

Kowane masanin harkokin kimiyya da kuma harkokin saye da sayarwa, na
ginuwa ne, bisa kan wata basira. (...) Amma, basira, kanta, ba za ta yi tasiri ba,
sai idan, a matsayinmu, na ‘yan Kasa, mun kafa abinda zai kai ga cimma nasarar
kowace harkar saye da sayarwa, da na masu zuba jarurruka da kuma na masana
harkokin kimiyya.

Tun daga lokacin da za ka bullo da wata basira, a Kasar nan, za ka iya tantance
ta a kowane dakin binciken harkokin kimiyya da jami’o’i; za ka kuma iya
inganta ta, da tallafin da za ka samu game da harkokin bincike, haka za ka iya
kare hakKin mallakar ta, ka samar ma ta kasuwa, da wani bashin da za ka fara
sabuwar sana’ar harkokin kasuwanci. Kana da jerin-gwanon tunani, har ya zuwa
Karshe, kuma wannan shine abinda, a matsayinmu, na Kasa, muke zuba jari, a
kai. Ta haka ne, muke ciyar da tunaninmu gaba, tun daga farkon gudanar da
harkokin bincike, har ya zuwa lokacin da za ka damKa shi ga hannun wani, da
kuma bayar da dama ga kamfanoni da su tsoma hannunsu. Ta haka ne, harkokin
zuba jarurruka da binciken kimiyya ke kai mu ga abubuwa, irin su kayayyakin
hada na’ura mai Kwakwalwa da yanar sararin samaniya, watau GPS, da kuma
miliyoyin ayyuka nagari.

Jawabi ne, a Jami ar Jihar Penn, ranar 3, ga watan Fabrairun 201 1.

Game da Binciken Sararin Samaniya

Har yanzu, mu ne kan gaba, wajen binciken sararin samaniya. Kunbunanmu,
sun yi ayyukan ban-mamaki, a duk lokacin dake suke zirga-zirga, a sararin
samaniya, ko a tasar harkokin bincikenmu dake sama’u, da kuma irin
kayayyakin aikin da muke kai wa. Mun samu gagarumar nasara, kuma muna
alfahari da irin ayyukan da muke gudanarwa. Amma, abinda muke bukata shine
ganin irin abinda za a binciko na fasaha, nan gaba.

Kuma yanzu abinda ku ke gani yanzu ita ce Cibiyar Binciken Sararin Samaniya,
NASA, kuma ina tsammani, tana sake fasalin ayyukanta. Kuma mun taka rawar
da babu wanda ya taka, da muka dangane da duniyar Mars. Kuma mun kai ga
wannan duniyar.Ba ma abin mamaki ba ne, domin har yanzu ba mu kammala
bincike game da wannan duniyar ba. Amma, abinda na ke son nunawa shine,
mu yawaita gudanar da wadansu ayyukan binciken, ba dole, sai mun raja’a a
kan abu guda ba, amma, mu fara tunani game da wani bangaren sararin
samaniyar, da irin abinda muke tsammanin tararwa.

A Zauren Taro na Twitter, ranar 6, ga watan Yulin 201 1.



“Abinda ya kawo HADIN KANMU shine
cewaKOWA na da gudunmawar da zai bayar.”

GAME DA AL’AMURRA

ROMNEY

Mitt Romney, tsohon gwamnan he Massachusetts ne, amma, dan
takarar shugaban Kasar Jam’iyyar Republican, a 2012, a zaben
shugaban Kasa.



Game da Martabobin Amirka

Me al’adar Kasar Amirka ke da shi, da har muka zama Kasar da ta fi kowa Karfi,
a tarihin duniya? Muna tsammanin ba zai wuce Kwazo da ilmi ba. Muna son
samun dama. Kusan dukanmu baKi ne, ko jihohin bakin da suka samu wata
dama. Akwai dama, a cikin jininmu. Jama’ar Amirka na Kaunar Ubangiji, ko
wadanda ba su da addini sun yi imanin akwai wani da ya gagare su, wani
gagarumin al’amari game da rayuwa, illa iyaka. Kuma, a matsayinmu, na
jama’ar Amirka, muna sadaukar da kai ga dukan abinda muke da shi, har da
rayuwarmu da iyalanmu da ‘yancinmu da kuma Kasarmu. Wannan imanin da
martabobin, na ‘yantattun jama’ar Amirka, sune masomin Karfin Kasar, kuma ba
za su gushe ba.

Jawabinsa a Babban Taron Jam’iyyun Siyasun Masu Ra’ayin Rikau, a Birnin
Washington, ranar 7 ga watan Fabrairun 2008.

Mutane, ba gwamnati ba, sune tushen Karfin Kasar Amirka. Babu wani wurin da
yake da muhimmanci game da makomar Karfin Kasar Amirka, irin ita kanta
Amirkar. Irin abubuwan dake faruwa a cikin gidajenmu, shi ya fi komai
muhimmancin abinda ake yi a Kasar Amirka. Kuma idan muna bukatar Kasar
Amirka ta Kara Karfi, to, muna bukatar mu Karfafa rayuwar iyalan dake Amirka.

Jawabin yaKin neman zabe, a Birnin Spartanburg, na Carolina ta Kudu, ranar
22, ga watan Fabrairun 2007.

Game da Basira

Irin kudaden da gwamnati ke bayarwa, wajen Kananan harkokin binciken
kimiyya da bincike-bincike, a jami’o’i, sai raguwa suke yi, a cikin ‘yan
shekarun nan. Maimakon haka kuma, kamata ya yi su rika Karuwa, musamman,
a harkokin aikin injiniya da zahirin kimiyya. Bincike game da harkokin
makamashi, da kayayyakin kimiyya da Kara KanKanta kayayyakin kimiyya da
harkokin sufuri, na da muhimmanci ga tattalin arziki, kuma Kasarmu, kullum, a
cikin gasa ta ke. Kuma bai kamata gwamnati ta yi KoKarin daukar wani abinda
zai yi nasara, ko wata fasaha ba, muddin ba za ta zuba jarin bunKasa su da sayar
da su ba.



Akwai tabbacin hajojin dake bunkasa ko masu dorewa, da wadanda ba su da
wani tasiri. Don haka duk wani KoKarin da gwamnati za ta yi, na dakushe
amfanin harkokin saye da sayarwa, da kyawawan jarurruka da jari-hujja, da
kuma zagaye wadansu gwaje-gwajen yadda kasuwa za ta kasance, a ba Karamar
illa ba ce.

Daga cikin littafin Mitt Romney mai suna No Apology, da aka wallafa a ranar 2,
ga watan Maris na 2010.

Game da Binciken Sararin Samariya

Ina son in kawo gaggan shaihunan malaman da suka naKalci harkokin binciken
sararin samaniya, da kimiyyar halittu, da manyan attajiran dake da masana’antu,
domin ina son in tabbatar cewa abinda muke yi, a sararin samaniya, ya shafi
sayar da kayayyakin da muke yi. Ina so in kawo manyan dakarun sojojin da
ayyukansu suka jibinci bukatun sararin samaniya. Kuma ina son mu taru, domin
tantauna al’amurra iri iri, da kuma irin kudaden da za su ci. Ina son dunKulewar
Kasar Amirka, kazalika da yaduwar harkokin tsaro da sauransu, da za su hade
gwiwar KirKiro wani tsarin da zai kawo bunkasa da dorewar harkokin sararin
samaniya. Ba kuma ina son gina wani gari ba ne, ko Kasa, a kan wata. Na fi son
in sake ginin gidana, dake nan Kasar Amirka.

A gidan telebijin na CNN, a 2012, lokacin muhawarar fidda gwanin jam’iyyar
Republican, a garin Jacksonville, dake Florida, ranar 26 ga watan Janairun 2012

“Kada gwamnati... ta yi KoKarin daukar wani tunani ko
fasahar da za ta samu galaba...”

Kwamitin Magabata

Kwamitin Magabata, wani taron ne, na magoya bayan jam’iyya, da suke da
rajista, a wani gari ko birni, ko Karamar hukuma, dake hallara, don nuna goyon
bayansu ga dan takara. Kwamitocin magabatan, ba kamar na babban taron
jam’iyya ba, ya Kunshi tarurrukan da aka yi, a cikin lokaci guda, a kuma wurare
da dama.

Jam’iyyar siyasa ce ke tabbatar da wadanda aka fitar, don tsayawa takarar
muKamai, a dukan fadin Kasa, ko kuma rikon mukaman ofisoshin Kasa, wanda
ya Kunshi shawarwarin kwamitocin magabantanta dake jiha. Jam’iyyun
Democrat da Republican suna da dokokin da suke yi wa kwamitocin
magabantan jagoranci. Wadannan dokokin sun kuma sha bamban, a kowace
jiha.

Zaben Raba-Gardama



An fito da gudanar da Zaben Raba-Gardama ne, a 1787, don majalisa ta daidaita
zabe tsakanin ‘yan takarar shugabancin Kasa, da zaben kai-tsaye da jama’a suka
yi. Yawan kuma masu yin zaben ya bambanta, a kowace jiha. Kowace jiha na
da yawan wadanda za su yi zaben, bisa ga yawan ‘yan majalisunsu, a Amirka,
wanda kuma ya shafi yawan jama’a, a Kidayar Kasa, da aka gudanar, a cikin
kowadanne shekaru goma, tare kuma da wakilan majalisar dattijanta biyu. A
2012, jihar nan mai yawan jama’a, watau Jihar California, ta samu masu jefa
Kuri’ar raba-gardama har 55, yayinda sauran jihohin da ba su da yawan jama’a,
irin su Alaska da Delaware, suka samu uku-uku. Tafarkin kuma da ake bi,
wajen gudanar da zaben ya sha bamban, a kowace jiha. Mafi yawa, shugabannin
jam’iyyar siyasa, a jiha, ke zabar masu jefa Kuri’ar, a wajen babban taron
jam’iyyar, na jiha, ko a taron babban kwamitin jam’iyyar na jiha.

Bayan jama’ar Amirka sun jefa Kuri’unsu, a zaben shugaban Kasa, masu jefa
Kuri’ar a manyan biranen jihohi 50, da Birnin Washington, sai zabi shugaban da
zai hau karaga. Ana kuma sa ran mafi yawan masu jefa Kuri’ar, su 270, su zabi
shugaban da mataimakinsa. Kusan dukan masu jefa Kuri’ar, na jefa Kuri’a ne,bai
daya, a watan Disamba, bayan sauran masu jefa Kuri’a sun kammala na su, a
watan Nuwamba.

Babban Zabe

A lokacin babban zabe, masu jefa Kuri’a suna zabar ‘yan takarar majalisun
tarayya da na jihohi, da na Kananan hukumomi. Jam’iyyu ne kuma suke fiddo
da wadannan ‘yan takarar, kodai a jam’iyyance, ko kuma a Kawance, wanda
shine Kulla Kawance ko zumunci da wadansu mutane, ko kuma Kungiyoyi.

Kuri’a

Yawan ‘yan takarar da za su tsaya zaben muKamai.

Dan takara

Mutumin dake neman a zabe shi kan wani muKami.

Wakili

Mutumin da aka amince wa, da ya wakilci wani.

Babban Taron Kasa

Taron da kowace babban jam’iyyar siyasa ke gudanarwa, a cikin shekaru hudu,
don fidda shugabannin jam’iyya, da dan takarar shugaban Kasa.

Fidda Gwani

Tsarin bayar da sunan wanda zai yi takara.

Mazaba

Waurin da ake yin rajista da kuma jefa Kuri’a.

Raba-Gardama

Wani tsarin jefa Kuri’a, don yanke hukunci ko kuma bin umurnin doka.

JAGORAN ZARWANCEN ZABEN KASAR AMIRKA dake da cin gashin
kansa. Idan kuma suna jin gashin kansu, to, ke nan ba su da wata alaka da wata



babbar jam’iyyar siyasa, irin su Democrat ko Republican. Har ila yau, masu jefa
Kuri’a na da zabin da za su rubuta sunan dan takarar da suke goya wa baya.

Ana gudanar da babban zabe a kowace jiha, amma, kuma wata dokar tarayya ce
ke tsayar da ranar gudanar da babban zaben. Ana gudanar da zaben ne, a ranar
Talatar farko, ta watan Nuwamba.

Haka ma idan za a gabatar da wani batun doka, ko Kuri’ar raba-gardama, ko
wani al’marin da ya shafi hage, (rancen kudade don gudanar da wadansu
ayyukan gwamnati) da sauran abubuwan da gwamnati za ta yi, na bukatar a jefa
ma su Kuri’a. kowace jiha na da dokokinta game da abinda za a yi da jefa
Kuri’ar.

Kwamitin Zartar Da Ayyukan Jam’iyya

Kwamitin zartar da ayyukan jam’iyya, (PAC), wata Kungiya ce, dake tattara
kudaden gudanar da gangamin yaKin neman zaben dan takarar jam’iyya, ko
goyon baya. Har ila yau, tana tattara kudaden adawa da ‘yan takarar jam’iyya,
ko hamayya da su.

Kungiyoyin harkokin kasuwanci da Kwadago, ko wadansu Kungiyoyi, na
musamman ne, ke nada kwamitin PAC. Ba kuma jam’iyyar siyasa ko dan
takara ba ne, ke goya ma su baya. Ana hana irin wadannan Kungiyoyin da su
bayar da kudade ga kwamitocin zartar da ayyukan jam’iyya, PAC, da suka kafa.
Amma, ma’aikata ko wakilan wadansu Kungiyoyi, na iya bayar da taimakon
kudaden.

Zaben Fidda Gwani

Zaben fidda gwani wani zabe ne, da jam’iyyar siyasa ke gudanarwa, don fitar
da ‘yan takarar da za su tsaya zabubbukan babban zabe. sakamakonsa yana
fitowa ne, daga masu rajistar zaben da za su jefa Kuri’a, a mazabu.

Game da zaben dan takarar shugaban Kasa, kadai, masu jefa Kuri’a na fitar da
wadanda za su wakilce su ne, da za su kada Kuri’a ga dan takara, a babban taron
Kasa, na jam’iyya. Amma, daukacin sauran zabubbukan fidda gwanin, masu
jefa Kuri’a ne, ke zaben dan takara, kai-tsaye.

Ana yin wadansu zabubbukan fidda gwanin, a asirce. Wannan ke nan, ana
takaita gudanar da zaben ga wadansu masu jefa Kuri’ar da suka yi rajista da
jam’iyyun Kawance. A fakaice, masu rajistar jam’iyyar Republican ne, kadai,
ake bari, a wadansu zabubbukan na fitar da dan takara, komai Kawancenku da
jam’iyyar.

Kamar kuma a babban zabe, jihohi ne, ke gudanar da zabubbukan fidda gwani.
Ba kamar baban zabe ba, jihohi ne, ke tsara lokuttan da za su gudanar da
zabubbukan na fidda gwani.



“Yan takarar da aka zaba a rubuce

Sunayen ‘yan takarar da aka zaba a rubuce, ba ya kasancewa a kan takardar
zabe, a kowane zabe. Masu jefa Kuri’ar za su zabi irin wannan dan takarar, a
rubuce, a wani dan filin da aka bari, a kan takardar zabe.

KUSAN DUKAN ABINDA KA KE SON
SANI GAME DA ZABEN KASAR AMIRKA
[m] ¥, [m]

FEEN T yaya ake zabar shugabannin tarayya?
Ka nemi amsar, a shafin yanar-gizon Dakin Karatun Majalisar Amirka, dake
http://goo.gl/ALXQw da sauran amsoshin, a shafin yanar-gizo Ofishin Harkokin
Watsa Labarun Duniya, na Amirka.

FEE Wadanne jam’iyyun siyasa Kasar Amirka ke da su? Dubu yanar-gizo
mai suna: http://goo.gl/dBqrz

FEEY Saboda me ake gudanar da zabubbukan fidda gwani? Duba yanar-gizo
mai suna http://goo.gl/sSY{E
A0

17 Wace mace ce, ta farko da aka zaba, a muKamin tarayyar Kasar
Am1rka‘7 Duba yanar-gizo mai suna http://goo.gl/Kvlz7

iz :'Yaya masu jefa Kuri’a a Amirka ke canjawa? Duba yanar-gizo mai suna
http // goo gl/OXyhY

FEE Menene babban  taron jam’iyyar? Duba yanar-gizo mai suna
http://goo.gl/qofbP
Oh# A0

I "Idan Zaben Raba-Gardama ba makaranta ba ne, to, menene shi? Duba
yanar-gizo mai suna http://goo.gl/z83ta

kowa magana yake y1...

“Kafin in shiga wannan shirin, ra’ayi na, game da duniya yana da sauKin gaske.
Na Ki amincewa da wadansu abubuwa. Amma, yanzu, zan iya tantance su, ta
hanyoyi da dama.”

Florencia Antonella Mastroianni, daga Argentina



http://goo.gl/z83ta�

“Masaniya game da Shirin Abin Koyin Majalisar Dinkin Duniya, ta canja min
rayuwa’

Shareen Khalig, daga Ingila

“A gaskiya, na yi abokai nagari.Shirin Abin Koyin Majalisar Dinkin Duniya, ya
zamar min jiki.”

Beth Milton, daga Amirka

...gano abinda ake nufi.
Abinda zai fito a mujalla ta gaba:

Masaniya kan Shirin Abin Koyi da
Majalisar Dinkin Duniya

BARACK OBAMA«e dan majalisar dattijai na uku, da ya wuce kai-tsaye,
daga Majalisar Dattijai zuwa Fadar Gwamnati. Sauran biyun sune Warren
G. Harding(a 1920) da John F. Kennedy(a 1960).

Ranar 7 ga watan Nuwambar 1848, rana ce, da aka fara gudanar da zaben Kasa,

a rana guda, a kowa jiha. An kuma zabi Zachary TaYIOI’a matsayin
shugaban Kasa.

JAMES BUCHANAN NE SHUGABAN KASA NA FARKO DA BAI TABA
YIN AURE BA.

Shugabanni biyar sun sake yin aure, lokacin da matansu suka mutu.Ronald
Reagan ne bazawari na farko da zama shugaban Kasa.Shugabanni shida ba su da
‘ya’ya. Shugabanmu na 10, John Tyler, shi ya fi kowane shugaba yawan ‘ya’ya
(su 15 ne).

FRANKLIN D. ROOSEVELT NE SHUGABA NA FARKO da ya fara fitowa a
gidan telebijin, a wajen bude bikin Baje Koli na Duniya, a Birnin New York, a
1939. Harry S. Truman ne shugaba na farko da fara yin jawabi, a gidan telebijin,
daga Fadar Gwamnatin Amirka, a ranar 5 ga watan Oktobar 1947.

Shugaban da ya fi kowane shugaba tsufa shine Ronald Reagan
(dan shekaru 69);



ABINDA BA SHI DA TASIRI A

SHUGABANCI

ME KA SANI?

Barack Obama ne SHUGABA BAKAR FATA NA FARKO

da aka zaba a Kasar Amirka. An haife shi ne, a tsibirin Hawaii, wanda ya sa shi
shugaba na farko da ba a haifa ba, a cikin nahiyar Amirka.

Shugaba mafi yarinta da aka zaba shine John F. Kennedy (yana
da shekaru 43). Amma, Theodore Roosevelt, shine shugaba mafi yarinta da ya

zama shugaban Kasa, yana da shekaru 42, lokacin da ya gaji William McKinley,
wanda da aka KASHE.

FUSKOKIN DAKE KAN TAKARDUN KUDADEN AMIRKA
Washington

Jefferson

Lincoln

Jackson

Grant

Mackinley

Cleverland

Madison

Wilson

FUSKOKIN DAKE KAN TSABAR KUDADEN AMIRKA
Jefferson

Lincoln

Franklin D. Roosevelt

Washington

Kennedy

Eisenhower

Shugabannin Amirka

DA BA SU



HALARCI

KOLEJI BA

Washington
Jackson
Van Buren
Taylor
Fillmore
Lincoln

A. Johnson
Cleveland
Truman



